ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը.
ՀՀ կառավարության «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» որոշման նախագծի ընդունումը պայմանավորված է՝ ՀՀ տարածքային կառավարման և ենթակառուցվածքների նախարարության բնականոն աշխատանքների ընթացքն ապահովելու և ՀՀ կառավարության 2025 թվականի հուլիսի 10-ի «Հայաստանի Հանրապետությունում ավիացիոն պատահարների կամ միջադեպերի քննության անցկացման կարգը սահմանելու մասին» N 933-Ն որոշման հավելվածի 24-րդ կետի դրույթների ապահովման անհրաժեշտությամբ։

2. Կարգավորման հարաբերությունների ներկա վիճակը և առկա խնդիրները.
Քաղաքացիական ավիացիայի միջազգային կազմակերպության (ԻԿԱՕ) կողմից Թռիչքային անվտանգության համընդհանուր աուդիտի ծրագրի (USOAP CMA) շրջանակներում 2024 թվականի հունվարի 24-ից մինչև փետրվարի 5-ը Հայաստանում անցկացրած աուդիտի ընթացքում արձանագրվել են 34 թերություններ ավիացիոն պատահարների քննության (AIG) ոլորտի վերաբերյալ, որոնք դասվել են բարձր առաջնահերթությունների (high priorities) շարքում։ 
Բարձր առաջնահերթությունների շարքում են դասվում 
· Բաժնի գրասենյակային հարմարությունների/սարքավորումների բացակայություն (թերություններ PQ AIG 6.202, PQ AIG 6.210),
· Բաժնի ավիացիոն պատահարների քննության կազմակերպման և անցկացման համար անհրաժեշտ առաջնահերթ պարագաների բացակայություն (թերություններ PQ AIG 6.201, PQ AIG6.373)։
Հաշվի առնելով վերոնշյալ թերությունների վերացման հույժ առաջնահերթությունը և Բաժնի գործառույթների պատշաճ  իրականացումը՝ անհրաժեշտ է ապահովել Բաժնի աշխատակիցների համապատասխան գրասենյակային հարմարություններով/սարքավորումներով, ավիացիոն պատահարների և լուրջ միջադեպերի քննության կազմակերպման և անցկացման համար անհրաժեշտ առաջնահերթ պարագաներով։
Միաժամանակ Նախարարության գործառույթներով պայմանավորված՝ գործուղումների ընթացքում առաջացող ծառայողական խնդիրների օպերատիվ լուծման և ընթացիկ աշխատանքների կազմակերպման համար, անհրաժեշտություն է առաջացել նախարարության կարիքների համար ձեռք բերել թվով 2 դյուրակիր համակարգիչ։
Առկա տեխնիկական միջոցները գտնվում են ֆիզիկակապես և բարոյապես մաշված  վիճակում և չեն բավարարում անհրաժեշտ նվազագույն տեխնիկական չափոփորոշիչներին։
Նախագծով անհրաժեշտ 1,656.9 հազ. դրամն առաջարկում ենք հատկացնել ՀՀ տարածքային կառավարման և ենթակառուցվածքների նախարարության 1001 «Տարածքային կառավարման ոլորտում քաղաքականության մշակում, ծրագրերի համակարգում և մոնիտորինգի իրականացում» ծրագրի 31001 «ՀՀ տարածքային կառավարման և ենթակառուցվածքների նախարարության կարողությունների զարգացում և տեխնիկական հագեցվածության ապահովում» միջոցառման «Վարչական սարքավորումներ» տնտեսագիտական դասակարգման հոդվածին նույն հոդվածում առկա տնտեսումներից։
Միաժամանակ հայտնում ենք, որ մինչև տարեվերջ կապահովվի «Գնումների մասին» ՀՀ օրենքի 15-րդ հոդվածի 6-րդ մասի հիման վրա կնքված և նախագծի ընդունման արդյունքում ակտիվացվող պայամանգրերով նախատեսված ապրանքների մատակարարումը և վճարումների կատարումը։
Պայմանագրերով ապրանքի մատակարարման ժամկետ է սահմանվել Պայմանագիրը կնքելուց հետո ֆինանսական միջոցներ նախատեսվելու դեպքում կողմերի միջեւ կնքվող համաձայնագիրն ուժի մեջ մտնելու օրվանից սկսած 30 օրացուցային օրվա ընթացքում, բացառությամբ այն դեպքի, երբ ընտրված մասնակիցը համաձայնում է ապրանքը մատակարարել ավելի կարճ ժամկետում:
[bookmark: _GoBack]Վերոգրյալով պայմանավորված՝ մասնակիցները պարտավորվել են Պայմանագրերով մատակարարման ենթակա ապրանքները մատակարարել ֆինանսական միջոցներ նախատեսվելու դեպքում կողմերի միջեւ կնքվող համաձայնագիրն ուժի մեջ մտնելու օրվանից սկսած 15 օրացուցային օրվա ընթացքում։
3. Կարգավորման նպատակը և բնույթը.
Նախագծի ընդունմամբ կապահովի ՀՀ տարածքային կառավարման և ենթակառուցվածքների նախարարության աշխատանքի բնականոն գործընթացը։

4. Նախագծի մշակման գործընթացում ներգրաված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
 Նախագծի ընդունումը բխում է ՀՀ կառավարության 2021 թվականի նոյեմբերի 18-ի 1902-Լ որոշմամբ հաստատված ներքոնշյալ կետերից՝ 
68.3 Թռիչքային և ավիացիոն անվտանգությանն առնչվող թերությունների, անհամապատասխանությունների հիմնապատճառների բացահայտում, ուղղիչ գործողությունների պլանի մշակում և վերջիններիս պատշաճ կերպով իրականացման համակարգում:
75. Կառավարությունը միջոցներ է ձեռնարկելու ուժեղացնել ավիացիոն պատահարների և լուրջ միջադեպերի պետական մասնագիտական քննության անցկացման լիազորված մարմնի ինստիտուցիոնալ կարողությունները, որը կիրականացնի պատահարների և լուրջ միջադեպերի` միջազգային չափանիշներին համապատասխան մասնագիտական քննություն և կլինի անկախ Քաղաքացիական ավիացիայի կոմիտեից:
